
shrIlakShmIhayavadanaratnamAlAstotram

ஶ்ரீலக்ஷ்மீஹயவத³நரத்நமாலாஸ்தோத்ரம்

॥ஶ்ரீ:॥
ஶ்ரீலக்ஷ்மீஹயவத³நபரப்³ரஹ்மணே நம: ।
ஶ்ரீமதே ஶ்ரீக்ரு’ஷ்ணப்³ரஹ்மதந்த்ரபரகாலயதீந்த்³ரமஹாதே³ஶிகாய நம: ।
ஶ்ரீமந்மஹாபா⁴ரதே ஶாந்திபர்வணி மோக்ஷத⁴ர்மே நாராயணாக்²யாநே ஹயஶிர
உபாக்²யாநஸ்ய வ்யாக்²யாநே ஹயஶிரோரத்நபூ⁴ஷணே தத்³விவரணதீ³தி⁴தௌ ச
பரிஶீலிதாநாம் ஶ்ருதீநாமர்த²ஸ்ய ஸங்க்³ராஹக
ஶ்ரீலக்ஷ்மீஹயவத³நரத்நமாலாஸ்தோத்ரம் ।
வாகீ³ஶாக்²யா ஶ்ருதிஸ்ம்ரு’த்யுதி³தஶுப⁴தநோவஸுதே³வஸ்ய மூர்தி:
ஜ்ஞாதா யத்³வாகு³பஜ்ஞம் பு⁴வி மநுஜவேரைர்வாஜிவக்த்ரப்ரஸாதா³த் ।
ப்ரக்²யாதாஶ்சர்யஶக்தி: கவிகத²கஹரி:ஸர்வதந்த்ரஸ்வதந்த்ர:
த்ரய்யந்தாசார்யநாமா மம ஹ்ரு’தி³ஸததம் தே³ஶிகேந்த்³ர:ஸ இந்தா⁴ம் ॥ 1॥
ஸத்வஸ்த²ம் நாபி⁴பத்³மே விதி⁴மத² தி³திஜம் ராஜஸம் தாமஸம் சா-
ப்³பி³ந்த்³வோருத்பாத்³ய தாப்⁴யாமபஹ்ரு’தமகி²லம் வேத³மாதா³ய தா⁴த்ரே ।
த³த்த்வா த்³ராக்தௌ ச ஹத்வா வரக³ணமதி³ஶத்³வேத⁴ஸே ஸத்ர ஆதௌ³

தந்த்ரம் சோபாதி³ஶத்³யஸ்ஸ மம ஹயஶிரா மாநஸே ஸந்நித⁴த்தாம் ॥ 2॥
அத்⁴யாஸ்தேऽங்கம் பராவாக்³ வரஹயஶிரஸோ ப⁴ர்துராசார்யகே யா
வாஞ்சா²வாநைதரேயோபநிஷதி³ சரமாத்ப்ராக்தநே க²ண்ட³ஆதௌ³ ।
யஸ்யா வீணாம் ச தை³வீம் மநஸி விநித³த⁴த்க்²யாதிமேத்யந்த்யமந்த்ரே
ஸேஶாநா ஸர்வவாசோ மம ஹ்ரு’த³யக³தா சாரு மாம் வாத³யேத்³வாக் ॥ 3॥
க்ரு’ஷ்ணம் விப்ரா யமேகம் விது³ரபி ப³ஹுதா⁴ வேத³யோ (ரைதரேயே) ராதி³மாந்தே
ஸ்ரஷ்டா விஸ்ரம்ஸமாநஸ்ஸ்வமத²ஸமத³தா⁴ச்ச²ந்த³ஸாம் யேந தா³நாத் ।
க்ரு’ஷ்ண விஷ்ணும் ச ஜிஷ்ணும் கலயிதுரபி யத்ஸம்ஹிதாமாயுருக்தம்
வாக்ஶ்லிஷ்டம் ப்ராணமேநம் ஹயமுக²மநுஸந்த³த்⁴மஹே கிம் வ்ரு’தா²ऽந்யை:॥ 4॥
ப்ரக்²யாதா யாऽऽஶ்வலாயந்யதி⁴கப²லத³ஶஶ்லோக்யபி⁴க்²யா தத³ந்த:

ஶ்ருத்யுக்தா வாக் ஸரஸ்வத்யபி ஹயமுக² தே ஶக்திரந்யா ந யுக்தா ।
பூர்ணா த்வச்ச²க்திரர்த⁴ம் ப⁴வதி விதி⁴வதூ⁴ர்யா நதீ³ஸா கலாஸ்யா
இத்யுக்தே ப்³ரஹ்மவைவர்த இஹ ஸமுதி³தா ஸ்யாத்பரா நிம்நகா³ऽந்யா ॥ 5॥
ஶ்ரீஹர்ஷோம் விஷ்ணுபத்நீம் வத³தி கவிரிமா நைஷதே⁴ மல்லிநாத:²
க்²யாதாமேதாம் புராணே ஹயமுக² பு⁴வி ச ஸ்தா²பிதாம் விஷ்ணுபார்ஶ்வே ।
தீ⁴வாக்³மித்வார்த²ஜப்யம் தி³நமுக²ஸமயே ஶௌநகஸ்ஸூக்தமத்யா:
ஶ்ரீயுக்தம் ப³ஹ்வ்ரு’சஸ்ஸ ஸ்ம்ரு’திக்ரு’த³பி ததா³ சிந்தநீயம் ததை²நாம் ॥ 6॥
வாகா³ம்ப்⁴ரு’ண்யாதி³ஸூக்தே நிரவதி⁴மஹிமா யா ஶ்ருதா வாக் ச தே³வீ
பூர்வே ஸூக்தேऽபி ஹம்ஸஸ்த்வமதி⁴கமஹிமா விஶ்ருதோ ப³ஹ்வ்ரு’சைர்ய: ।
யுக்தாவாரண்யகே தௌ கதி²தப³ஹுகு³ணௌ ஸாமநீ ஸம்ஹிதேத்ய-
ப்யாராத்⁴யோ வ்யூஹரூபீ ஹயமுக²விதி³தோ ஜ்ஞாநிநாம் கர்மபி⁴ஸ்த்வம் ॥ 7॥
இந்த்³ரோ வ்ரு’த்ரம் ஹநிஷ்யந் ஸகி²வர விதரம் விக்ரமஸ்வேதி விஷ்ணும்
ஸம்ப்ரார்த்²யாதோ ஹதாரிஸ்தத உபஜநிதப்³ரஹ்மஹத்த்யாபநுத்த்யை ।
ஸூக்தாப்⁴யாமாஹுதிம் யம் ப்ரதி பரமஜுஹோந்மூர்த்⁴நி க³ந்த⁴ர்வ ஏகோ
தே³வாநாம் நாமதா⁴ரீ ஸ மம த்³ரு’ட⁴மதாவத்³ய வாசஸ்பதிஸ்தாத் ॥ 8॥
வேதே³ சாத²ர்வணாக்²யே ப்ரத²மத உதி³தம் யத்த்ரிஷப்தீயஸூக்தம்
தந்மேதா⁴ஜந்மகர்மாங்க³மிதி நிக³தி³தம் கௌஶிகேந ஸ்வஸூத்ரே ।
மேதா⁴காம: புமாந் யஸ்துரக³முக² ததஸ்ஸர்வலோகாதி⁴நாத²ம்
த்⁴யாயேத்³வாசஸ்பதிம் த்வாம் ப்ரப⁴வதி ஸகலஸ்தச்ச்²ரு’தார்தோ²ऽப்ரகம்ப்ய:॥ 9॥
நாஸந்நோ ஸத்ததா³நீமபி து கமலயாऽவாதமேகம் ததா³நீத்
தஸ்மாத்³தா⁴ந்யத்பரம் கிஞ்சித³பி ந தமஸா கூ³ட⁴மக்³ரே ப்ரகேதம் ।
அத்³தா⁴ கோ வேத³ ஹேதும் த்³விவித⁴மவிகு³ணம் வாஸுதே³வாபி⁴தா⁴நம்
வ்யூஹம் த்வாம் ப்ராதரர்ச்யம் ஹயமுக² ப⁴க³மாஹு: க்ரமாத்தைத்திரீயா:॥ 10॥
ப்ராத:பூஜ்யம் ப⁴கா³க்²யம் ப்ரத²மமகத²யந் ப³ஹ்வ்ரு’சா: பஞ்சமேऽதோ²
நாஸத்ஸூக்தேऽஷ்டமே ப்ராக்³வத³பி ஸமவத³ந் தைதிரீயக்ரமாத்த்வாம் ।
பாராஶர்யோऽவதீர்ணம் வத³தி ஹயமுகா²த²ர்வண: கௌஶிகஸ்த்வாம்
மேதா⁴ர்த²ம் ப்ராதரர்ச்யம் ப⁴க³மநுமநுதே ஸம்ஹிதாऽப்யாஹ ஸாது⁴ ॥ 11॥
ப்ரத்³யும்நாந்தம் த்ரிபாத்³பா⁴ஸ்வரவபுரம்ரு’தம் வாஸுதே³வாதி³வ்ரு’ந்தே³
பாத³ஸ்தத்ராநிருத்³தோ⁴ பு⁴வி தத உத³பூ⁴தா³த்மபூ⁴ரு’க்³விதி⁴ஜ்ஞா: ।
ஹுத்வா த்வாம் யஜ்ஞரூபம் ஹயவத³ந ஜிதந்தே ஸ்துதிம் தந்வதேऽத:

நிர்ணீதம் ஸர்வவேதே³ஷ்வநுபமமிதி தத்பௌருஷ ஸூக்தமாப்தை:॥ 12॥
ஸர்வே வேதா:³ ப்ரஜாஶ்ச ப்ரசுரப³ஹுபி⁴தா:³ஸம்ஶ்ரயந்தே யமேகம் ।
ஶாஸ்தா யோऽந்த:ப்ரவிஷ்டஸ்ஸ்வயமபி த³ஶதா⁴த்மாசரத்யர்ணவே யம் ।
ப்³ரஹ்மா சைகோந்வவிந்த³த்³த⁴ரிமிஹ த³ஶஹோதாரமந்தஶ்ச சந்த்³ரே
தே³வாஸ்ஸந்தம் ஸஹைநம் ந ஹி விது³ரவதாத்ஸோऽத்³ய வாசஸ்பதிர்மாம் ॥ 13॥
யஸ்மாத்³ப்³ரஹ்மா ச ருத்³ரஸ்ஸகலஜக³தி³த³ம் ஜாயதேऽந்தர்ப³ஹிர்யத்
வ்யாப்த்யா ஸத்தாம் ச யஸ்மிந் லயமபி லப⁴தே யஶ்சதுர்வேத³மூர்தி: ।
விஷ்ணுர்நாராயணோऽஷ்டாக்ஷரபத³விதி³தோ தே³வகீபுத்ர ஏகோ
யோதா²ர்வாங்கே³ மதோ: ⁴ ஸூத³ந உபநிஷதி³ ஜ்ஞாயதே மே ஸ இந்தா⁴ம் ॥ 14॥
ஶக்தி:ஸ்வாபா⁴விகீ ஸாத்ர ச விவித⁴பரா ஶ்ரூயதே ஜ்ஞாநமேவம்
த்ரேதா⁴ தத்ர க்ரியேத்த²ம் ப³லமபி தத³ஸௌ வாஸுதே³வ:ஸ ஹம்ஸ: ।
யோ ப்³ரஹ்மாணம் விதா⁴ய ப்ரத²மமத² பராந் ப்ராஹிணோத்ஸர்வவேதா³ந்
தஸ்மை தே³வம் ப்ரபத்³யே ஶரணமஹமிமம் சாம்ரு’தஸ்யைஷ ஸேது:॥ 15॥
வம்ர்யோ விஷ்ணோர்த⁴நுர்ஜ்யாம் ஹயவத³ந வராந்நேச்ச²யா சிச்சி²து³ஸ்தத் ।
கோட்யா ச்சி²ந்நம் ச விஷ்ணோ: ஶிர இதி க³தி³தம் யத்ப்ரவர்க்³யார்த²வாதே³ ।
தச்சீ²ர்ஷம் யாஜமாநம் ஶ்ருதிமுக²த இத³ம் ஸ்தா²பித யுக்திதோऽபி
ப்ராது³ர்பா⁴வ:ஸ கௌ³ணோ ப³ஹுமுக²ஹரிவம்ஶாதி³நிர்தா⁴ரிதோ வா ॥ 16॥
ஶுக்லம் வேத³ம் விவஸ்வாநுபதி³ஶஸி பரம் யாஜ்ஞவல்க்யாய வாஜீ
வேதை³கார்தை²ர்வசோபி⁴ர்மிதமித³மகி²லாம்நாயதீ⁴காரிணீம் யாம் ।
வாக்³தே³வீம் மோக்ஷத⁴ர்மே கத²யதி முநிராட் தத்க்ரு’பாலப்³த⁴பூ⁴மா
த்வச்ச²க்திஸ்ஸேத்யகம்ப்யம் ஹயமுக² க³தி³தம் ப்³ரஹ்மவைவர்தவாக்³பி: ⁴ ॥ 17॥
தஸ்மாத்³வேதே³ऽபி தத்ரோபநிஷதி³ ப்³ரு’ஹதா³ரண்யகே காண்ட³ஆத்மா
த்வம் வாக்³தே³வ்யா ஸஹாதௌ³ ஜநயஸி மிது²நீபூ⁴ய ஸர்வாம்ஶ்ச வேதா³ந் ।
தா⁴தாரம் தஸ்ய பத்நீம் தத³நு தது³ப⁴யத்³வாரிகாம் வ்யஷ்டிஸ்ரு’ஷ்டிம்
தத்³யஜ்ஞாராதி⁴தோऽஸ்மை ஹயவத³ந வராந்யச்ச²ஸீதி ப்ரதீம:॥ 18॥
துர்யேऽத்⁴யாயே த்³விதீயம் துரக³முக² ஶிஶுப்³ராஹ்மண வ்யூஹரூபம்
ப்ராண ஸ்தூ²ணாம் ஶிஶும் த்வாம் சமஸமபி ஶிரோऽர்வாக்³பி³லம் சோர்த்⁴வபு³த்⁴நம் ।
ஸப்தாநாம் தே³வதாநாமதி⁴கரணமமித்ரேந்த்³ரியாணாம் ஜயார்த²ம்
வாசாஷ்டம்யா யுதம் த்வாம் பரிகலயதி தத்³ப்³ரஹ்ம ப⁴க்தார்திஹாரி ॥ 19॥

த³த்⁴யங்ஙாத²ர்வணோஶ்வித்ரித³ஶக்ரு’தஶிரோதா⁴ரணாத³ஶ்வமூர்த்⁴நா
தாப்⁴யாம் ப்ராவர்க்³யதத்த்வம் ஹயமுக²ஸமுபாதி³க்ஷதே³தத்³யதா²ர்த²ம் ।
ஏதாவத்யேவ தத்த்வே கலிப³லவஶதஸ்தாமஸாஶ்ஶக்த்யதீ⁴நம்
பா⁴வத்கம் ஶீர்ஷமாஹுர்பு⁴வி ஜநிஸமயே த்வத்கடாக்ஷாதிதூ³ரா:॥ 20॥
த³த்⁴யங்ஙாத²ர்வணோ யோ ஹயமுக² ப்³ரு’ஹதா³ரண்யகே காண்ட³ஆதௌ³

ஆஹ ப்ராவர்க்³யதத்த்வம் யத³பி ஶதபதே² தீ³க்ஷணீயார்த²வாதே³ ।
விஷ்ண்வாக்²யம் தத்த்வமுக்தம் புநருபநிஷதி³ ப்³ரஹ்ம வாகீ³ஶரூபம்
யச்ச ப்ரோக்தம் த்ரு’தீயே தத³பி ச ஸ மது⁴ப்³ராஹ்மணே வக்தி துர்யே ॥ 21॥
வாசா தே³வ்யாநிருத்³தே⁴ந ச ஸ்ரு’ஜதி ஜக³த்ஸர்வமித்யக்³ர உக்தோ
வாஹாஸ்யோ வாஸுதே³வ:ஸ பர இதி மது⁴ப்³ராஹ்மணம் ஸ்தா²பயித்வா ।
த³த்⁴யங்ஙாத²ர்வணோஶ்வித்ரித³ஶஹிதமது⁴த்வாஷ்ட்ரகக்ஷ்யோபதே³ஷ்டா
தத்த்வம் ஜாநாதி சேத்யப்யகி²லஶுப⁴தநும் வக்தி வாகீ³ஶ்வரம் த்வாம் ॥ 22॥
த³த்⁴யங்ஙாத²ர்வணோऽஸாவுபதி³ஶதி மது⁴ப்³ராஹ்மணம் த்வாஷ்ட்ரகக்ஷ்யம்
யத்தந்நாராயணாக்²யம் கவசமிதி ஸமாது⁴ஷ்யதே ஸாத்விகாக்³ர்யை: ।
வ்ரு’த்ரஸ்யேத³ம் வதா⁴யாலமிதி ஹயமுக² ப்³ரஹ்மவித்³யேதி தத்த்வம்
வாகீ³ஶைதே ந ஜாநந்த்யநக⁴ தவ க்ரு’பாபா³ஹ்யதாம் யே ப்ரயாதா:॥ 23॥
தத்த்வம் நாராயணாக்²யோபநிஷதி³ கதி²தம் பஞ்சராத்ரோக்தரீத்யா
தந்நாமாக்²யாந ஆஹாஶ்வமுக² விஶத³மாத்³யம் ச த⁴ர்மம் முநீந்த்³ர: ।
கீ³தாயாம் ஸங்க்³ரு’ஹீதம் விஶத³யிதுமநா: க்ரு’ஷ்ண வாஹாநநைக்யம்
ப்³ரூதே வேதோ³தி³தத்வம் ஸ்தி²ரயதி ச தத³த்ரோக்த ஏகாந்தித⁴ர்மே ॥ 24॥
ஆதௌ³ நாராயணம் தம் வத³தி மது⁴ஜிதம் தே³வகீபுத்ரமந்தே
வேதா³ந்தோ மோக்ஷத⁴ர்மே வரஹயஶிரஸம் ப்ராஹ க்ரு’ஷ்ணஸ்ஸ்வமேவ ।
இத்யாலோச்யைவ யோகீ³ கலிஜித³பி⁴ஜகௌ³ தத்க்ரமாத் ஸ்தௌதி மத்⁴யே
வாஹாஸ்ய த்வாம் ஶடா²ரிர்முநிரபி மநுதேऽஶ்வம் புர: க்ரு’ஷ்ணமந்தே ॥ 25॥
ஜந்மாதீ³நாம் நிதா³நம் கதிசித³கத²யந் தே³வமேகம் ததா²ऽந்யே
தே³வீமேகாம் விது³ஸ்தந்மிது²நமவிகலம் ப்³ரஹ்ம வேதா³ந்தவேத்³யம் ।
இத்யேவம் ஸ்தா²பயித்வா சித³சித³வியுதம் ஶ்ரீமதே³கம் ததி³த்ய-
ப்யாசக்²யௌ மோக்ஷத⁴ர்மே ஹயமுக²ஜநிவ்ரு’த்தாபதே³ஶாந்முநீந்த்³ர:॥ 26॥
ஶ்ராவண்யாம் தேऽவதாரே ஹயமுக² நிக³மோத்³தா⁴ரணார்த²த்வபு³த்³தே: ⁴
ரு’க்³வேதோ³பக்ரமஸ்தச்ச்²ரவணப⁴ இதி நிஶ்சிந்வதே ப³ஹ்வ்ரு’சாக்³ர்யா: ।

ப்ராரம்போ⁴ பௌர்ணமாஸ்யாம் யஜுஷ இதி பரே யாஜுஷா:ஸங்கி³ரந்தே
தத்³வேதோ³பக்ரமாந்தே பு⁴வி விதி⁴வஶகா³ஸ்த்வாம் ஸமாராத⁴யந்தி ॥ 27॥
விஷ்ணோ: பத்நீ பரா வாகி³தி ப³ஹுமநுதே பா⁴ரதீ யாம் யதீ³ம்ஶ:

பத்யு: ப்ராக்பஞ்சராத்ரம் ஶ்ருதிமபி ஸமுபாதி³க்ஷதி³த்யாத³ரேண ।
தத்³வாகா³ஶ்லிஷ்டமூர்திம் ஹயஶிரஸ உபாராத⁴யந்தீ நிஶம்ய
ஶ்ரீபா⁴ஷ்யம் லக்ஷ்மணாய ஸ்வபதிவிதி³த யத்யாக்ரு’திம் பி³ப்⁴ரதேऽதா³த் ॥ 28॥
வாகீ³ஶாநஸ்ய மந்த்ரம் ஶ்ருதிஶிக²ரகு³ருஸ்தார்க்ஷ்யலக்ஷம் ஜபித்வா
ப்ராப்தம் தத்காலலாலாம்ரு’தமபிப³த³ஹீந்த்³ராக்²யபுர்யாம் யதீந்தோ:³ ।
மாதுர்ப்⁴ராதுஸ்தநூஜோத்தமகு³ணகுருகாதீ⁴ஶவம்ஶ்யார்சிதாம் த-
ந்மூர்தி ஸம்ப்ராப்ய காஞ்சயாம் ஸ்வயமபி சிரமாராத⁴யத்³ப⁴க்திபூ⁴ம்நா ॥ 29॥
காலே வேதா³ந்தஸூரிஸ்ஸ்வபத³முபக³தம் ப்³ரஹ்மதந்த்ரஸ்வதந்த்ரம்
ஶிஷ்யாக்³ர்யம் மூர்திமேநாம் ஸமநயத³த² தச்சா²த்ரபாரம்பரீத: ।
ஸேயம் வாகீ³ஶமூர்திர்கு³ருவரபரகாலாதி³பி: ⁴ ஸேவ்யமாநா
ரம்யாஸ்தா²ந்யாம் த்ரிகாலம் விலஸதி விஹிதார்சாத்³ய கர்ணாடதே³ஶே ॥ 30॥
த⁴ர்மம் பூர்வாஶ்ரமோக்தம் ஸுகரமபி ந க்ரு’த்வாऽந்திமோக்தஸ்ய தஸ்யா-
நுஷ்டா²நேऽஶக்திபீ⁴தம் யமுக²க்ரு’பணம் லம்ப⁴யித்வாऽऽஶ்ரமம் தம் ।
ஶோபோ⁴த்³ரேகாதி³நாऽர்சாவிஶய உபக³தே லக்ஷ(கோடி)பூஜாம் துலஸ்யா
ஸ்வோபாக்²யா வ்யாக்ரு’திம் சாகலயஸி கியதீ மய்யநர்கா⁴ த³யா தே ॥ 31॥
இத்த²ம் வாகீ³ஶபாதூ³யுக³ளஸததஸம்ஸேவநார்சாதி³தீ³க்ஷ:

தத்ரைதாம் நவ்யரங்கே³ஶ்வரயதிரநகா⁴மார்பயத்³ரத்நமாலாம் ।
ஏநாம் நித்யம் பட²ந்தோ பு⁴வி மநுஜவரா ப⁴க்திபூ⁴நேப்ஸிதார்தா²ந்
ஸர்வாந் விந்த³ந்தி வாஹாநநவரகருணாபாங்க³தா⁴ராபி⁴ஷேகாத் ॥ 32॥
இதி ஶ்ரீலக்ஷ்மீஹயக்³ரீவதி³வ்யபாது³காஸேவக-
ஶ்ரீமத³பி⁴நவரங்க³நாத²ப்³ரஹ்மதந்த்ரபரகாலமஹாதே³ஶிகக்ரு’திஷு
ஶ்ரீலக்ஷ்மீஹயவத³நரத்நமாலாஸ்தோத்ரம் ஸமாப்தம் ।

